
Эсде тутуу СпортКъМР-ни 100-жыллыгъына 3 бет 4 бет2 бет

Ахыры 2-чи бетдеди.

ПАРЛАМЕНТ

Олимпиаданы 
чемпионундан – 

жараула

Жарыкъландырыучу, 
устаз, тарыхчы

Битеу ёмюрю –
огъурлулукъну дерси

СССР-ни  саулукъ сакълау-
уну отличниги,  КъМАССР-ны  
сыйлы врачы Малкъарланы 

Ахмат бизни республикада аты 
айтылгъан врачладан бири 

болгъанды, КъМР-ни Прави-
тельствосуну, Парламентини, 
Саулукъ сакълау министер-

ствосуну  сыйлы грамоталары 
бла саугъаланнганды. 

Къабарты-Малкъарны спорт ми-
нистри Ислам Хасанов Олимпиада 
оюнланы эки кере чемпиону, дуни-

яны бла Европаны кёп кере чемпио-
ну, Россейни спортуну сыйлы уста-
сы Роман Власов бла тюбешгенди.

Таулу халкъла, къысха тарых заманны 
ичинде къарангылыкъдан къутулуп, жыйыр-
манчы ёмюрню ахырына Россейни (СССР-
ни) билимли халкъларыны санына къошул-
гъандыла. Юлгюге Къабарты-Малкъарны 

келтирсек да тамам сунама. 

Къурулуш  

  КЕНГЕШ

ЖЫЙЫЛЫУ

Буз аренада хоккейден 
бла фигурный учуудан 
жараула бардырыллыкъ-
дыла эм конькилени сюй-
генлеге аллай онг къурал-
лыкъды.    

Аны къурулушуна ахча 
федерал  эм  республи-
калы  бюджетледен бёлю-
нюрюкдю. 

Андан сора да, «Спорт 
– жашауну мардасы» фе-
дерал эм «Демография» 
миллет проетлеге кёре, 
«Искож» микрорайонда  

пятиборье бла кюрешир-
ча республикада биринчи 
комплекс ишленирикди. 
Аны уллулугъу алты минг 
квадрат метрге жетерик-
ди.  

Бюгюнлюкде объектде 
таза эм кир суу баргъан 
быргъыланы, ток ызланы  
тартып, полларын къуюп, 
атлауучларын эм лифтле-
ни шахталарын  жараш-
дырып бошай турадыла. 

КъМР-ни къурулуш эмда  
жашау журт-коммунал 

мюлк министрини орун-
басары Локияланы Алан 
айтханнга кёре, къыралда 
къыйын болумгъа да къа-
рамай,  ишле графикден 
кеч къалмай барадыла.  
Бусагъатда  подряд ор-
ганизацияны ишчилери  
мекямны ичинде жумуш-
ланы тамамлай турадыла. 
Ол санда узунлугъу элли 
метрге жетген бассейнни 
мурдору да жарашдыры-
лады. 

Комплексни  узунлугъу 
– 42, кенглиги – 24 эм 
бийиклиги 8 метрге жет-
ген уллу залы боллукъду. 
Мында тюрлю-тюрлю дис-
циплиналадан жараула 
эм эришиуле бардырыр-
гъа да онг табыллыкъды. 

Объект быйылны ахы-
рына хайырланыргъа бе-
рилирге керекди.

Кенгешде бизнесни бардырыуну 
жорукъларын женгилирек этиу 
эмда республикагъа инвестиция-
ланы келиулерине тап онгла къурау 

жаны бла «жол картада» белги-
леннген ишле къалай толтурул-
гъанларына къаралгъанды. Аны 
юсюнден билдириу бла КъМР-ни 
экономиканы айнытыу министри 
Рахайланы Борис сёлешгенди. 
Ол айтханнга кёре, гитче эмда 
орта предпринимательликни бар-
дырыргъа эркинлик алыргъа тынч 

болурча мадарла этилгендиле, 
бизнес объектледе контроль-над-
зор тинтиуле азайтылгъандыла.  

Бизнес-омбудсмен Юрий Афа-

сижев келтирген шартлагъа кёре 
уа, республика 2021 жылны эсе-
плери бла Россейни бизнесге 
административ къысыулукъ бек 
аз этилген 30 регионну санына 
киргенди. Анга да къарамай, 
республиканы Башчысы комму-
никациялагъа къошулууну, доку-
ментлени хазырлауну эмда къы-

рал кадастр эсепге тюшюуню не 
къадар женгиллетирге кереклисин 
эсгертгенди. 

Андан сора да, гитче эм орта 
предпринимательлик бла кюреш-
генлеге  «Экономиканы айнытыу 
эмда инновациялы экономика» 
деген республикалы програм-
магъа кёре болушлукъ тапдырыу  
баш борчладан бири болгъанлай 
къалгъаныны юсюнден да ай-

тылгъанды. 2021 жылда КъМР-ни 
Гарантиялы фонду 280 миллион 
сом чакълы бирге 39 поручитель-
ство бергенди. Аны себеплиги бла 
этилген кредит келишимле милли-
ард сомдан озгъандыла. КъМР-ни 
Гитче кредитле бериу жаны бла 
фонду предпринимательлеге бла 

кеслери кеслерин иш бла жал-
чытханлагъа гитче кредитледен 
166-сын бергендиле – битеу да 70 
миллион сомгъа.

Республикада 6 бизнес-инку-
батор барды. Алада 72 предпри-
ниматель ишлерин бардырадыла, 
345 ишчи жер да къуралгъанды. 
Андан сора да, «Мой бизнес» деген 
арада  информация, консультация 
эмда методика болушлукъ этиле-
ди.  2021 жылда «Гитче эмда орта 
предпринимательство» миллет 
проектни эмда предприниматель-
лик жаны бла башламчылыкъ-
лагъа болушлукъ этилгенини хай-
ырындан МСП-ни субъектлерини 
эмда кеслери кеслерин иш бла 
жалчытханланы саны ёсгенди. Ол 
эм башха мадарла да пандеми-
яны заманында уллу хата жетген 
бизнесге сакъланыргъа себеплик 
этгендиле.

Къыйын экономика болумгъа 
да къарамай, республикада биз-
несни «ауанадан» чыгъарыу иш 
да башланнганды. Аны хайыры да 
терк эсленнгенди – республиканы 
бюджетини файдалары ёсгендиле, 
урунууну рыногун пандемиягъа 
дери халына къайтарыргъа къол-
дан келгенди. Ол иш бюгюнлюкде 
да селеймегенди. Регионда эл 
мюлкде, туризмде, промышлен-
ностьда, сатыу-алыуда, халкъны 
жумушларын тындырыуда да 
инвестициялагъа уллу онгла сакъ-
ланадыла. 

Советни къаууму гитче эмда 
орта предпринимательлик бла 
кюрешгенлеге себеплик этиуню 
кючлендире барыуну, Къабар-
ты-Малкъарда инвестициялагъа 
бютюн къыйматлы онгла къурауну 
мадарларын сюзгендиле.

КъМР-ни Башчысыны бла 
Правительствосуну

 пресс-службасы.  

Хазырланыуну чекле-
ринде бюгюнлюкге жер-
жерледе не мадар этил-
генини,  кемчиликлени 
эмда саулай бу сферада 
болумну юсюнден Къу-

рулуш эмда ЖКХ минис-
трни орунбасары Роман 
Котченко хапарлагъанды. 
Ол айтханыча, хазырла-
ныу жумушланы барына 
да 739,4 миллион сом 
к ъ о р ат ы л л ы к ъ д ы .  О л 
санда «Каббалкэнерго» 
компания 208 миллион 
сом багъасына мадар 
этерикди, «Газпром Га-
зораспределение Наль-
чик» акционер общество 
уа тийишли ишлеге 101,7 
миллион сом жиберлик-
ди. Урунуу, Саулукъ сакъ-
лау, Жарыкъландырыу 
эмда Промышленность 
министерствола, дагъы-
да районланы бла шахар 
округланы администраци-
ялары да иги кесек жумуш 
тамамларыкъдыла.

Саулай  республика -
да кёп фатарлы юйлени 
саны 2584 болады. Аланы 
кёп къалмай 57 проценти 
къышха хазырдыла. Жа-
шау журтланы асламысын-

да жумушлагъа управля-
ющий компанияла, ТСЖ-
ла, бирлеринде уа аланы 
иелери къарайдыла. Алай 
бир кесек юйледе уа анга 
жууаплы болгъан не орга-
низация, не адам жокъду. 
Роман Котченко аланы 
санын туура этгенди. 

Къурулуш министрни 
кенгешчиси Борис Бала-
гов а районланы бла шахар 
округланы администраци-
яларыны келечилерин бу 
ишни къолгъа алыргъа 
чакъыргъанды. Ол айт-
ханыча, РФ-ни Жашау 
журт Кодексинде алагъа 
себепликге жорукъла да 
бардыла. Сёз ючюн, ал-
лай компания табылмаса, 
жер-жерли властьла юйню 
жумушларын жалчытыуну 

башха компанияны бою-
нуна салыргъа эркиндиле.

Регионну жылыу бла 
жалчытыу инфраструк-
турасында 389 котельня 
барды. Аладан экиден 
бири къышха хазырдыла. 
Жылыу сетьлени узунлугъу 
уа 476 километр болады 
да, анда да ючден би-
ринде мадар этилгенди. 
Министрни орунбасары 
билдиргенича, тийишли 
оборудование эмда саулай 
инфраструктура кёбю-
сюнде эски болгъандыла, 
тозурагъаныны юсюнден 

айтханда, ол кёрюмдю 60 
процентге жетгенди. Аны 
ючюн хазырланыу ишлени 
чеклеринде организация-
ла оборудованиягъа тын-
гылы ремонт этедиле эмда 
тешилген быргъыланы да 
алышадыла.

Кенгешде Нальчик ша-
хар округда, Черек эмда 
Элбрус районлада болум-
ну юсюнден хапарлагъ-
андыла, аланы барында 
да жылыу бла жалчытыу 
ишни жангы предприятия-
ла тамамлап башларыкъ-
ларын да туура этгендиле. 
Муаед Кунижев къагъыт 
жумушланы теркирек бо-
шап, къышха хазырла-
ныуну къолгъа алыргъа 
чакъыргъанды.

КъМР-ни Парламентинде Жа-
мауат советни кезиулю жыйылыу-
унда законла чыгъарыучу органны  
финанс контрольну тамамлау 
жаны бла эркинлигини соруулары 
сюзюлгендиле. Аны ишине спикер 
Татьяна Егорова да къатышхан-
ды. Тюбешиуню советни башчысы 
Бечелланы Илияс бардыргъанды. 

Бек алгъа Илияс Борисович 
Белоруссия  Республиканы Баш-
чысы Александр Лукашенкону 
указы бла  советни келечиси, 
«Сябры» миллет-культура араны 
таматасы Павел Сидорук бело-
рус миллетни культурасын айны-
тыугъа салгъан къыйыны ючюн 
Франциск Скорина атлы майдал 
бла саугъаланнганын билдирип, 
аны алгъышлагъанды. 

Жыйылыуда бушуулу иш да 
белгили болгъанды. Советни ке-
лечиси, Парламентни 3-чю чакъ-
ырылыууну депутаты, табийгъатны 
хайырланыу эм экология жаны бла 
алгъыннгы министр   Игорь Иванов 
бу кюнледе ауушханды. Жыйыл-
гъанла аны бир минут шумсуз 
туруп эсгергендиле. 

Ызы бла повесткагъа кёчгендиле. 
Биринчиден, Татьяна Борисовна  бу 
кюнледе Санкт-Петербургга жоло-
учулукъну юсюнден айтханды. Ол 
КъМР-ни 100-жыллыгъын белгилеу-
ню чеклеринде къуралгъанды эмда 
аны кезиуюнде     къыралыбызны 
шимал жанында ара шахарны За-
конла чыгъарыучу жыйылыуу бла 
бирге ишлеуню юсюнден келишим-
ге къол салыннганды.

- Жарсыула, жетишмеген  затла 

регионлада асламында бирдиле. 
Парламентлени араларында бирге 
ишлеуню юсюнден келишимле уа 
аланы тамамлауну хайырлы жол-
ларын белгилерге онг бередиле,-
дегенди ол.

Татьяна Борисовна айтханыча, 
КъМР-ни Парламенти 20 регионну 
законла чыгъарыучу органлары 
бла бирге ишлеуню юсюнден 
келишимлени къабыл кёргенди. 
Санкт-Петербург бла ол жаны бла 
документге уа 10 жыл толгъанды. 
Бу заманны ичинде къырал жа-
шауда, законлада да тюрлениуле 
болгъанлары эсге алынып, ол 
шёндюгю излемлеге келишдирил-
генди. Ол туризмни айнытыуда, эл 
мюлкде, тыш къыраллада чыгъа-
рылгъан продукцияны кесибизни 
товарла бла алышыуда хайыр кел-
тирлигин чертгенди спикер эмда 

Санкт-Петербургну бла Къабарты-
Малкъарны араларында культура 
байламлыкъла бютюнда кючлю 
болгъанларына эс бургъанды. 

 Къыралны шимал жанында ара 
шахаргъа КъМР-ни юсюнден сурат 
кёрмюч да элтгендиле. Андан сора 
да, Санкт-Петербургну бла Къабар-
ты-Малкъарны араларында Пётр  
Биринчи патчахны заманындан 
бери байламлыкъланы, Черкас-
ский тукъумну келечилерини юсле-
ринден китап  да саугъаланнганды. 
Аны КъМР-ни Гуманитар тинтиуле-
ни  институту хазырлагъанды. 

Сёз «Алые паруса» байрамны 
юсюнден да баргъанды. Советни 
келечилери регионлада школланы 
бошагъанлагъа да аныча сейир 
байрамла къураргъа кереклисине 
эс бургъандыла. 

Парламент контрольну юсюн-

ден айта, Татьяна Борисовна 
миллет проектле, республиканы 
баш финанс документи къалай 
толтурулгъанлары, законла жа-
шауда къалай бардырылгъанла-
ры тинтилгенлей тургъанларын 
белгилегенди. «Комитет сагъат», 
жамауат тынгылаула дегенча тё-
рели мадарла бла бирге жангы 
жумушла да бардырыладыла. 
Ол санда депутатла районлагъа, 
шахарлагъа барып, республиканы 
жашауунда магъаналы сорууланы 
сюзедиле. Аны бла бирге уа инсан-
ла бла тюбешип, аланы тилеклери-
не тынгылайдыла. 

- Финанс контрольну бардырыр-
гъа онгубуз болгъаны артыкъда 
магъаналыды. Алай бла толтуруучу 
власть, жер-жерли самоуправле-
ние органла бардыргъан жумушла-
ны, къырал программала къалай 
ишлегенлерин  тинтирге эркинлик 
барды. Энчи эс бюджетни толту-
руугъа бурулады,-дегенди Татьяна 
Егорова.

Спикер ахыр юч жылны ичинде 
республиканы бюджети ёсгенин 
белгилеп, аны ахшы шартха са-
нагъанды.  «Бу кезиуде бюджетни 
ёлчеми 15 миллиард сомгъа  ёс-
генин, былтыр а 51,7 миллиард 
сомгъа жетгенин билдиргенди.  
Алай онгла энтта бардыла. Хар за-
мандача, бюджет социал магъана-
лыды. Ахчаны асламы бу сферагъа 
къоратылады»,-дегенди ол эмда 
финанс контрольну къатыланды-
рыуну юсюнден да айтханды.

Республиканы жашау журт комплексин эмда 
жылыу бла жалчытхан инфраструктурасын 
келир къышха хазырлауну юсюнден сёлешинн-
генди КъМР-ни Къурулуш эмда ЖКХ министер-
ствосунда бардырылгъан кенгешде. Аны ишине 
Правительствону Председателини биринчи 
орунбасары Муаед Кунижев, министерстволаны 
бла ведомстволаны, газ эмда электрокюч бла 
жалчытхан компанияланы,  жер-жерли админи-
страцияланы келечилери да къатышхандыла.

Къабарты-Малкъар Республиканы Башчысы                                     К. КОКОВ
Нальчик шахар, 2022 жыл 24 июнь, №62-УГ

Къабарты-Малкъар Республиканы жаш тёлюню
 ишлери жаны бла министрини юсюнден

Къабарты-Малкъар Республиканы Башчысыны
У К А З Ы

1. Къабарты-Малкъар Республиканы 
81-чи статьясыны «г» пунктуна тийиш-
лиликде ЛЮЕВ Азамат Хасейновични 
Къабарты-Малкъар Республиканы жаш 

тёлюню ишлери жаны бла министрини 
къуллугъуна салыргъа.

2. Бу Указ анга къол салыннган кюнден 
башлап кючюне киреди.

Нальчикде  «Демография» миллет проектге кёре  
2-чи Таман  Дивизия атлы орамда 2024 жылгъа 
республикада биринчи буз къала ишленирикди. 
Уллулугъу 3700 минг квадрат метрге жетген эки 
къатлы объект боллукъду. Анга буз майдан, 317 
адам олтурурча трибуна, тренажёр эм фитнес 
залла, кийимлени алышхан,  къол-бет жуугъан, 
инвентарь сакъланнган жерле, административ  эм 
техника бёлюмле да кирликдиле. 

Предпринимательликге себеплик 
этиуню мадарларын сюзгендиле

КъМР-ни Башчысы Казбек Коков Инвестицияла эмда предпри-
нимательство жаны бла советни жыйылыуун бардыргъанды. 
Ушакъгъа КъМР-ни Правительствосуну Председатели Мусукланы 
Алий, аны биринчи орунбасарлары Муаед Кунижев бла Сергей 
Говоров, тийишли министрле, банкланы, орта эмда гитче бизнес-
ни, жамауатны да келечилери къатышхандыла. 

Ахыры 2-чи бетдеди.

ЖАМАУАТ ПАЛАТА Элбрус райондан

Ахыры.
Аллы 1-чи бетдеди.

Тюбешиу

Ахыры. 
Аллы 1-чи бетдеди.

Конкурсха къатышханла-
ны асламысы республика-
да болгъан маданият эмда 
миллет культура араланы, 
жамауат организацияланы 
келечилерини сабийлери 
эдиле. Болсада   бу аламат 
ишге къатышыргъа ким да 
эркин эди. Былайда Про-
хладна шахарда сабий худо-
жестволу школгъа жюрюп, 
сурат ишлерге  юйреннген 
къызчыкъла бла жашчыкъла 
аслам къатышханларын да 
чертип айтырчады.

Жюриге, анга уа Геннадий 
Темирканов, Анатолий Ко-

нин, Занкишиланы Ибрагим, 
Ибрагим Сурхайханов, Жан-
на Канукова  киргендиле, 
сайлау этерге къыйын эди. 
Болсада Сабий художестволу 
школгъа жюрюгенлени  иш-
лери энчи белгиленнгендиле.

Конкурсну къурагъанла 
тюрлю-тюрлю  оюнла да 
бардыргъандыла. «Сен ре-
спубликаны иги билеми-
се?», «Къабарты-Малкъарда 
къаллай бир район барды?», 
«Нальчикни уа къайсы жерин 
бек жаратаса?», «Республи-
ка кесини 100-жыллыгъын 
а къачан белгилерикди?», 

«Республиканы ара шаха-
рыны солуу паркыны аты 
уа къалайды?» деген эмда 
башха соруулагъа жууапла 
изленнгендиле, тюрлю-тюр-
лю мастер-классла да  бар-
дырылгъандыла.

Ол кюн фондну мермер 
залын иги кесек заманнга 
дери  сабий ауазла, кюлкю, 
жарыкълыкъ бийлегендиле. 
Алим Кешоковну, Къулийла-
ны Къайсынны, Мечиланы 
Кязимни, Зумакъулланы Тан-
зиляны, Бекмурза Пачевни, 
Борис Утижевни эмда баш-
халаны назмулары эшитил-
гендиле, малкъар, къабарты, 
орус тилледе жырла айтыл-
гъандыла.

Хорлагъанлагъа Маданият 
фондну атындан грамотала, 
дипломла, саугъала  да бе-
рилгендиле.

ХОЛАЛАНЫ Марзият.

Кёнделенде орамла 
жангыртылынадыла

«Къоркъуусуз эмда тынгылы  
жолла» миллет программаны 
чегинде Кёнделенде амбулато-
риягъа элтген  жолгъа ремонт 
этилликди. 

Ол алай уллу да тюйюлдю, 
узунлугъу 240 метрди. Алай тау  
жерледе болгъаны, жауунладан 
сора ырхыла аслам келгенлери 
транспортну, адамланы да жю-
рюулерине чырмау саладыла. 
Бусагъатда хазырланыу ишле та-
мамланадыла, жангыртылгъан 
жол хайырланыргъа августну 
ахырына берилликди. 

Алгъаракълада элде дагъыда 
талай жолгъа ремонт этилгенди. 

Сабийлеге
таплыкъгъа

Жай каникулла башланнган-
дыла, алай Элбрус районну 
Мокъаланы Магометни атын жю-
рютген сабий эм жаш тёлю чыгъ-
армачылыкъ арасында сабий 
ауазла эшитилгенлей турадыла. 
Гитчеле эрикмезча, кеслерине 
хайырлы жумушла бла жубаныр 
ючюн, 4 биригиу барды – «Ат-
мосфера мастерства», «Летний 
сувенир», «Стильный стол» эм 
«Клуб-64».

Алада  окъуучула тюрлю-тюр-
лю материалла эм инструментле 
бла ишлерге юйренедиле, са-
угъала хазырлайдыла, тигиучю 
машинала бла да ишлейдиле, 
адет-тёреге кёре аш къанганы 
жасауну энчиликлерине тюшю-
недиле. «Клуб-64» уа шашкала, 
шахматла, стол теннис бла би-
льярд ойнайдыла. 

Айныуну 
 сайлагъанла

Озгъан окъуу жылда Тырны-
ауузну Искусстволаны Абайла-
ны Солтан-Бек атлы школунда 
башха-башха жыл санда 260 
сабий окъугъандыла. Ала талай 
бёлюмде билим алгъандыла: 
къыл къобузну, фортепианону 
бла гитараны согъуу, хор бла  
жырлау, тепсеу, художестволу 
искусство. 

22 выпускникден жартысы 
чакълы бири школну айырмалы 
бошагъанды, аланы асламысы 
халкъла аралы, битеукъырал, 
регион конкурслада алчы жерле-
ге чыкъгъандыла, тюрлю-тюрлю 
концертлеге къатышхандыла. Эм 
тириле бла жетишимлиле школ-
ну бошагъанларына шагъатлыкъ 
къагъытладан сора да, районну 
Культура управлениясыны гра-
моталары бла да саугъаланн-
гандыла.

Анатолий ТЕМИРОВ.

Отузунчу жыллада, артда уа 
урушдан сора да, аллай адам-

ларыбыздан бири Улакъланы Ма-
гометгерийни жашы Зейтун бол-
гъанды. Ол Лашкутада башланнган 
билим берген классланы окъутхан-
ды, артда уа элни жангы школуну 
биринчи директору да болгъанды. 
Уллу Ата журт уруш башланнган-
да уа,  Зейтун Магометгериевич  
ВЛКСМ-ни Элбрус райкомуну би-
ринчи секретары эди.

1941 жылны кюз артында ол мил-

лет атлы дивизиягъа кеси ыразы-
лыгъы бла къошулады. 1942 жылны 
жаз башында, немисли аскерле 
Кърымгъа киргенлеринде, аны бу 
жарым айырыкамны къоруулар 
ючюн къуралгъан энчи комсомол 
бригадагъа политрук этип жибе-
редиле да, Кърым азатланнгынчы 
ол аны къоруулагъанланы санында 
сермешгенди. Ызы бла  Сталинград 
ючюн баргъан къазауатха киргенди, 
Польшаны бла Чехословакияны 
азатлаугъа къатышханды. Жигит-
лиги ючюн Ата журт урушну экинчи 
даражалы ордени эмда кёп майдал-
ла бла да белгиленнгенди. 

Фронтдан Улакъланы Зейтун 
1946 жылда къайтханды, алай 

мамыр жашауун туугъан жеринде 
угъай, Къыргъызстанда бардыр-
гъанды.1957 жылда уа Улакълары  
Къабарты-Малкъаргъа къайтадыла. 
Мында Зейтун кесини устазлыкъ 
ишин бардырып башлайды. Юй 
бийчеси Радимхан бла бирге ала   

9-чу номерли интернат школда 20 
жылны уруннгандыла. Тёрт къыз 
бла эки жаш да ёсдюргендиле.  Ала 
окъутхан эмда юйретген сабийле-
ден республиканы айныууна уллу 
къошумчулукъ этген кёп  алимле, 
инженерле, устазла эм башха уста-
ла да чыкъгъандыла.

Зейтун Магометгериевични са-
бийлени патриот ниетде, ариу 

къылыкълы юйретиуде къыйыны 
уллуду. Ол школда къурагъан архео-
логия-этнография кружокну аты сау-

лай республикагъа да айтылгъанды. 
Аны ишине тамата классланы окъуу-
чулары, башха жаш адамла да тири 
къатышхандыла. Ма аланы излеу 
ишлерини хайырындан сейир тарых 
шартла, башха затла да жыйылгъан 
эдиле. Артда  ала малкъар халкъ-
ны тарых-этнография музейине 
киргендиле. Ол музейге Улакъланы 
Зейтун он жылдан артыкъ заманны 
таматалыкъ этгенди эмда аны ким 
да юлгюлю учреждениягъа, элни 
маданият-жарыкъландырыу ишини 
арасына айландыргъанды.

Ол жамауат ишге да тири къа-
тышханды, Кёнделенде урушну, 

урунууну да ветеранларыны бириги-
уюне таматалыкъ этгенди. Аны бла 
бирге уа  чыгъармачылыкъ ишин 
да бардыргъанды. Халкъыбызны 
тарыхын тинтиу бла да кюрешгенди, 
андан хапары да уллу болгъанды. 
Кёп жылланы ичинде къарачай-
малкъар фольклорну жыйгъанды. 
Къабарты-Малкъар илму-излем 

институт бла бирге илму экспеди-
циялагъа да баргъанды. Институтну 
къол жазмаланы архивинде «Улакъ-
ланы Зейтунну фонду» да ачылгъан 
эди. Анда сабий фольклордан 
башлап нарт эпосха дери къарачай-
малкъар жомакъланы, таурухланы, 
айтыуланы бай материаллары жый-
ышдырылыпдыла. 

Ма алагъа кёре басмаланнган-
дыла аны  «Буруннгу таурухла 

бла хапарла», «Малкъар халкъ жо-
макъла» деген китаплары. Аланы 

кёлден халкъ чыгъармачылыкъ бла 
кюрешген алимле кеслерини илму 
ишлеринде кенг хайырланадыла. 
Ол китапладан  ата-бабаларыбызны 
юслеринден кёп хапар билирге бол-
лукъду, аны бла бирге  ала  сабийле-
ни туугъан жерлерин багъаларгъа, 
аны сюерге, анга кертичи болургъа 
юйретирге да уллу себеплик этедиле. 

– Атабыз малкъар халкъ жомакъ-
ланы, элберлени, нарт сёзлени,  
жырланы гитчелигинден окъуна 
жыйып башлагъан эди. Атасындан 
эртте ёксюз къалып,  анасы къай-
ынлары бла тургъанды. Зейтунну 
аппасы Жантууланы Исмайыл 
ёсдюргенди. Ол окъуй, жаза бил-
мегенди, алай халкъ таурухланы, 
жомакъланы устасы болгъанды.  

Аны гитче малчы мюлкю болгъан-
ды. Жайда ол малларын жайлыкъ-
лагъа чыгъаргъанды. Туудугъун да 
биргесине алгъанды. Ингирликде 
къошчула отну къатына жыйылгъан-
дыла, абаданла жомакъла, таурух-

ла айтхандыла, жырлагъандыла. 
Жашчыкъ гитчелигинде эшитгенин 
ёмюрден ахыргъа эсинде тутханды. 
Артда ала уа аламат китапла болуп 
чыкъгъандыла, – дейди филоло-
гия илмуланы доктору, профессор 
Улакъланы Зейтунну жашы Махти.

Зейтун Магометгериевични баш 
магъаналы китабына уа «Кёнделен-
ни» санаргъа керек болур. Ол 1972 
жылда басмаланнганды. Анда автор 
архив материалланы, экспедицияда 
жыйылгъан эмда басмаланнган 
шартланы да хайырланып, элни 
тарыхын кёп жаны бла ачыкълагъ-
анды. Революциялы къазауатны 
бла граждан урушну кезиуюне анда 
иги кесек эс бурулады.  Ол жыллада 
кёнделенчиле къызыл аскерчиле 
бла бирге революция ишлеге тири 
къатышхандыла. Деникинчиле Мал-
къарны арасы болуп тургъан Кён-
деленнге дерт жетдирирге кюреш-
гендиле. Артда элни къоруулаучула-
рыны жигитликлерине сейир этип, 
деникинчи офицер былай жазгъан 
эди: «Къызыл Кёнделен  межгитгеча 
жалан аякъ, килисагъача жалан баш 
кирирча даражагъа тийишлиди».

Кеси урушха къатышхан адамча, 
Улакъланы Зейтун бу китапда 

бир эллилерини жигитликлерине 
да баш урады. Уллу Ата журт уруш 
башланнганда элден 1 600 адам 
фронтха кетгенди,  800 андан къайт-
май къалгъанды.

– Мени насыбым тутхан эди Зейтун 
Магометгериевич бла аны ахыр жыл-
ларында тюбеширге, ушакъла бар-
дырыргъа да. Ол чынтты таулу киши 
болгъанды, шёндюгю замандан да 
терен ангылауу, билими да бар эди-
ле. Ол манга эгечден туугъан деучю 
эди (аны жууукъ тиширыуларындан 
бири Псыгансууда Ивановладан бол-
гъанды), къайда болсакъ да, мени 
кесини къатында олтуртмай къой-
магъанды. Таматала бла олтурургъа 
ийменнген да эте эдим, алай манга 
аны бла сый-намыс берилгенин да 
ангылай эдим. 

Зейтун Магометгериевич бизни 
эсибизде уллу харфла бла жазы-

лыргъа тийишли акъыллы устазча, 
жарыкъландырыучуча, къыралыны, 
халкъыны патриотуча къалгъанды, 
– дегенди РАЕН-ни академиги Пётр 
Мацевич Иванов.

ТЕКУЛАНЫ Хауа.

– Жамауат организацияланы саны 
бизде 68 боладыла, аладан 14-сю – 
миллет-маданият араладыла. Аланы 
борчлары халкъланы энчиликлерин, 
тиллерин, тёрелерин сакълауду. Ан-
дан тышында, ала саулай да къыра-
лыбызны миллетлерини араларында 
келишиулюкню кючлерге, адамла-
ны  аманлыкъчылыкъны жолундан 
тыйыугъа уллу къыйын саладыла. 
Социал жумушланы тамамлагъан 
жамауат организацияла муниципал 
къуралыулада да ишлейдиле», – деп, 
ол республикабызны 100-жыллыгъын 
белгилегенде, эм алгъа, мында жа-
шагъан хар инсаннга, бютюнда жаш 
адамлагъа, бирлигибизни магъана-
сын ангылатыргъа, ата-бабаларыбыз 
сайлагъан жолгъа кертичилигибизни, 
тарыхыбызгъа хурмет этгенибизни 
кёргюзтюрге кереклисин чертгенди. 
«Тёлюлени араларында байламлыкъ 
– тамблагъы ариу кюнюбюзню туту-
ругъуду», – дегенди.

Анзор Владимирович билдирге-
нича, байрамны белгилеуню чегин-
де министерство август-сентябрь 
айлада халкъла аралы лагерь бла 
«Къабарты-Малкъарны миллет па-
литрасы» деген фестивальны къу-
рарыкъды. Ол Минги тауда ётдю-
рюллюкдю, анга 15-18-жыллыкъла 
къатышырыкъдыла. 

Фестиваль а Нальчикни майдан-
ларындан биринде ётерикди. Анга 
14 миллет-маданият ара бла талай 
миллет организация къошуллукъду-
ла, жер-жерли ашарыкъланы, къол-
дан усталаны кёрмючлери, концерт 
боллукъдула. 

Эндиге дери этилген жумушла-
ны юслеринден айтханда, былтыр 
Нарткъалада бла Бахсанда «Къа-
барты-Малкъар – бизни барыбызны 
да юйюбюз» районла аралы форум 
бардырылгъанды. 

Миллетлени ишлери эм жамауат 
проектле жаны бла министерство 
2022 жылны биринчи жарымында 
«Общероссийская гражданская 
идентичность и этнокультурное раз-
витие народов Кабардино-Балкар-
ской Республики» подпрограмманы 
чегинде социал жумушланы тамам-
лагъан коммерциялы болмагъан 
организацияланы араларында кон-
курс бардыргъанды, хорлагъанлагъа 
субсидияла берилгендиле. Анда 
Черкеслени халкъла аралы орга-
низациялары, къарачай-малкъар 
жаш тёлюню айныууна себеплик 
этген «Эльбрусоид» фондну регион 

бёлюмю, сабийлени эм жаш тёлю-
ню социал-маданият айныуларына 
къайгъыргъан «КУЛЬТУРА. РУ» ор-
ганизация, «Жаш тёлюню пробле-
маларыны институту» жетишимли 
болгъандыла. 

Ызы бла Къабарты-Малкъарда 
Адамны эркинликлери жаны бла 
уполномоченный Зумакъулланы 
Борис сёлешгенди. 

Ол билдиргенича, аны башчы-
лыгъы бла «Къабарты-Малкъар 
Республикада граждан обществону 
къурау эм адамланы эркинликлери» 
деген аты бла 122 китап чыгъарыл-
гъанды, алада алимле-правоведле-
ни, тарыхчыланы, вузланы студент-
лерини бла магистрлерини ишлери 
басмаланнгандыла. Андан тышында, 
«Килиса инсанны эркинликлерини эм 
праволарыны юсюнден» бла «Ислам 
бла адамны эркинликлери» деген 
статьяла чыкъгъандыла. Вузлада сту-
дентлени араларында «Глобализация 
болумлада инсанны эркинликлери» 
темагъа рефератланы конкурсу, 
«Глобализация дунияда право эм 
къырал» илму-практика конферен-
ция къуралгъандыла. 

Зумакъулланы Борис анга тарыгъы-
ула дайым келгенлерин да чертгенди. 
«Аланы тинтиу быллай оюм туудура-
ды: адамла эркинликлерин билмей-
диле, аланы къоруулаялмайдыла. 
Аны ючюн халкъны право жаны бла 
билимин ёсдюрюрге тийишлиди», – 
дегенди ол.

«Аскер къарындашлыкъ» орга-
низацияны регионда бёлюмюню 
толтуруучу комитетини таматасы 
Владимир Абаноков да бюгюнлюк-
де жамауат организацияла – сау-

лукъ сакълау, инфраструктураны 
айнытыу, билим бериу, социал, 
мюлк-жарлылыкъ, экстремизмни 
эм терроризмни профилактикасы, 
сакъатлагъа болушуу бла байлам-
лы кёп жартылыкъланы кетериуге 
къошумчулукъ этгенлерин белги-
легенди. 

– Бюгюнлюкде регионда ишлерин 
25 ветеран-патриот эм излеу орга-
низация бардырадыла. Ала жаш 
тёлюню патриот ниетде юйретиуге 

къатышханларындан сора да, Уллу 
Ата журт урушну юсюнден жалгъан 
хапарла чыгъаргъанла бла кюреше-
диле, керти тарыхны сакълаугъа, 
аскерчилерибизни жигитликлерин 
ёмюрлюк этиуге къыйын салады-
ла», – деп, Владимир Кадзукович 
организация ветеранланы юслерин-
ден хазырлагъан фильмлеринден 
бирин кёргюзтгенди. Ол Хазратали 
Бердовну да «Патриот ниетде юй-
ретиуге салгъан къыйыны ючюн» 
майдал бла саугъалагъанды. 

Гуманитар тинтиуле институтну 
директору Касболат Дзамихов 
патчахланы заманындан бери Къа-
барты-Малкъар къалай къуралгъа-
нын, миллетлерибизни тарыхларын 
билдиргенди. Май районда жама-
уат палатаны башчысы, «Майские 
новости» газетни баш редактору 
Светлана Герасимова уа алада кё-
тюрюлген темагъа кёре хал къалай 
болгъанын билдиргенди.

Жыйылыугъа къатышханла ком-
мерциялы болмагъан организа-
цияла республиканы халкъларын 
бирикдириуге уллу къошумчулукъ 
этедиле деген оюмгъа келгендиле 
эм Правительствогъа, Миллетлени 
ишлери эм жамауат проектле, Ма-
даният, Жарыкъландырыу эмда 
илму министерстволагъа бла талай 
башха органнга эсгертиуле этген-
диле.

КУЛЬЧАЛАНЫ Зульфия.

Жыйылыуда баш докладны 
Бюджет, налогла эм финанс 
рынокла жаны бла комитетни 
башчысы Михаил Афашагов 
этгенди. Ол республиканы 
баш финанс документи къа-
лай толтурулгъанын Парла-
мент контрольда тутаргъа 
эркин болгъаны КъМР-ни 

Конституциясында (100-чю 
статья) жазылгъанын черт-
генди. 

Бу иш къалай толтурулгъа-
нын да ангылатханды. Ол 
санда бюджетни юсюнден 
закон къабыл кёрюлюрню ал-
лында депутатла аны не жаны 
бла да сюзедиле. Михаил 
Галимович айтханыча, 2021 
жылны бюджети сюзюлген 
кезиуде парламентарийлени 
башламчылыкълары бла 
къошакъ халда 500 миллион 
сомдан аслам бёлюннген-
ди. Ол санда льготалары 
болгъанланы дарманла бла 
жалчытыу жумушлагъа да. 

Дагъыда комитетлени, ко-
миссияланы, ишчи къауум-
ланы жыйылыуларында бюд-
жетни бир-бир соруулары тин-

тиледиле. Жылны ахырында 
уа баш финанс документ 
къалай толтурулгъаны сюзю-
люп, эсепле чыгъарыладыла. 

Сёз Контроль-эсеплеучю 
палатаны  ишини юсюнден да 
баргъанды. Аны Парламент 
финанс контрольну тамам-
лар мурат бла къурайды. 
КъМР-ни Контроль-эсепле-
учю палатасы кесини ишин 
Парламентни, комитетлени, 

комиссияланы эсгертиулери-
не кёре къурайды. 

– 2021 жылны эмда 2022 
жылны биринчи беш айы-
ны  ичинде Парламентни 
контроль ишини эсеплерини 
юсюнден айтханда, бу кези-
уде республикалы бюджет 
эмда борчлу халда медици-
на страхованияны бюджети 
къалай толтурулгъанлары 
жамауат тынгылаулада тин-
тилгендиле. Дагъыда баш 
финанс документ  биринчи 
кварталда, жыл жарымда, 
тогъуз айны ичинде къалай 
тамамланнганына да къарал-
гъанды, – дегенди докладчы.

Контроль-эсеплеучю пала-
та уа былтыр 55 тюрлю-тюр-
лю жумушла бардыргъанды. 
Ол санда 41 контроль иш, 14 

экспертиза къуралгъанды. 
Казнаны 5,9 миллиард сому 
къалай къоратылгъаны тин-
тилгенди. Аны кезиуюнде 494 
миллион сом багъасы бузукъ-
лукъла ачыкъланнгандыла. 

Сёзюню ахырында Михаил 
Афашагов финанс контроль 
бла байламлы битеу мате-
риалла Парламентни, Кон-
троль-эсеплеучю палатаны 
эм Экономиканы айнытыу 

министерствону сайтларында 
басмаланнганларын, сейир-
лери болгъанла чырмаусуз 
шагъырейленаллыкъларын 
белгилегенди. 

Докладчыгъа соруула кёп 
болгъандыла. Жамауат со-
ветни келечилери  надзор 
органла гитче эм орталыкъ 
бизнесни тинтгенлерин  азай-
тыргъа кереклисини, жашау 
журт-коммунал мюлкню иши-
ни, промышленностьну ай-
нытыуну, къыйын ауруулары 
болгъан сабийлени дарманла 
бла жалчытыуну юслеринден 
кеслерини оюмларын айтхан-
дыла. 

Кенгеш тийишли эсгер-
тиулени къабыл кёрюу бла 
бошалгъанды.

ТИКАЛАНЫ Фатима.

Газ эмда электрокюч 
бла жалчытхан предпри-
ятияланы келечилери да 
тийишли информация бер-
гендиле. Ишде къаллай чу-
румла болгъаныны, умут-
ланы эмда борчланы юс-
леринден да айтхандыла. 
«Газпром Газораспределе-
ние Нальчик» компанияны 
башчысы Залим Вороков 
сагъынылгъан ишлеге жюз 
миллиондан аслам сом 
бёлюннгенин билдирген-
ди. «Каббалкэнергону» 
келечиси Алибек Яганов 
да къышха хазырланыу 
тийишлисича баргъанына 
ышандыргъанды. Бу ком-
панияны специалистлери 
бийик вольтлу ток ызла 
созулгъан тийрелени таза-
лайдыла, эски оборудова-
нияны, чыбыкъланы алы-
шадыла, трансформатор 
подстанциялагъа ремонт 
этедиле. 

Къышда авария неда 

башха чурум болса деп, 
кёп къалмай жюз специ-
алистден 23 бригада къу-
ралгъанды. Аланы къолла-
рында техникалары, обору-
дование, башха кереклери 
барды. Ток болмагъан за-
манда ала аны болжаллы 
халда генераторла бла 
жалчытыргъа хазырдыла.

Нальчик шахар округну 
жер-жерли администраци-
ясыны башчысыны биринчи 
орунбасары Анатолий Тон-
коног да тийишли инфор-
мация бла шагъырейлен-
диргенди жыйылгъанланы. 
Проблемаланы арасында, 
башха жерледеча, алада да 
сетьле, котельняла, оборудо-
вание тозурагъаны бегирек 
сагъайтханын чертгенди. 
Муниципалитетни жылыу 
бла энди «Новые теплосети» 
организация жалчытырыгъ-
ын да билдиргенди.

Къышха хазырланыуну 
юсюнден саулай алып 
айтханда, районла эмда 
шахар округла анга шагъ-
атлыкъ этген паспорт-

лагъа биринчи сентябрь-
ге дери къол салыргъа 
керекдиле. Жылыу бла 
жалчытхан организаци-
ялагъа уа, хар нени да 
тамам этерча, аны юсюне 
энтта да бир ай бериледи.

Ахырында Муаед Ку-
нижев жашау журт эмда 
коммунал бёлюмде иш 
не заманда да кёп бол-
гъанын, аны чурумлары, 
кемчиликлери да жылдан 
жылгъа хазна азаймагъ-
анын белгилегенди. Алай 
дагъыда къыш соруп кел-
мейди да, аны себепли 
къолдан келгенича къар-
машып, тийишли инфра-
структураны ол кезиуге 
тынгылы хазырларгъа 
кереклисин чертгенди. 
Бу ишге жууаплылагъа да 
кеслерине шарт борчла 
салыргъа эмда аланы 
тамамлау болжалланы 
да  бла белгилерге чакъ-
ыргъанды.

УЛБАШЛАНЫ Мурат.

Къабарты-Малкъарны 100-жыллыгъын белгилеу бла байламлы  
Жамауат палатаны пленар жыйылыуунда республиканы миллетлери-
ни бирликлерин эм байламлыкъларын кючлеуде жамауат организа-
цияланы магъаналары тинтилгенди. Жыйылыуну палатаны башчысы 
Хазратали Бердов бардыргъанды. Докладны уа миллетлени ишлери 
эм жамауат проектле жаны бла министр Анзор Курашинов этгенди. 

КъМР-ни 100-жыллыгъына

Таулу халкъла, къысха тарых заманны ичинде къарангы-
лыкъдан къутулуп, жыйырманчы ёмюрню ахырына Россейни 
(СССР-ни) билимли халкъларыны санына къошулгъандыла. 

Юлгюге Къабарты-Малкъарны келтирсек да тамам сунама. Ма 
ол минг адамгъа тергегенде бийик билимлилени саны бла ол за-
манда СССР-де алчыладан бирине саналгъанды. Ол а револю-

циядан сора биринчи аламат жарыкъландырыучуланы-устазла-
ны хайырындан да болгъанына киши даулашырыкъ болмаз.  

Тёлюлени байламлыкълары – 
тамблагъы кюнню мурдору

Бу кюнледе Владимир Вороков атлы маданият 
фондда сабийле ишлеген суратланы «Биз» деген сёзде 
«мен» дегенлени саны мингле бла саналады!» деген 
ючюнчю республикалы конкурсу  ётгенди. Ол КъМР-
ни 100-жыллыгъына жораланнганды. Аны  КъМР-ни 
Художниклерини союзу, китапны сюйгенлени бири-
гиую, «Единая Россия» политика партияны  КъМР-де 
бёлюмю эмда  Маданият фонд къурагъандыла.

Эсде тутуу

Битеу ёмюрю –
огъурлулукъну дерси

Тюзетиуле 

– Мухтар, элде ненча юйюр эм 
адам жашайды, ала не бла кю-
решедиле?

– Бизде эки жюз алтмыш эки 
юйюр барды,  жашагъанланы 
саны бары да бирге мингнге жете 
келеди.

 Тау элде болуучусуча, асламы-
сында мал бла кюрешгенле, жер-
лени бегендеге алып, андан хайыр 
чыгъаргъанла да бардыла. 

– Чаллыкъ жерле, къошла аты-
лып къалгъандыла дейдиле. Сиз-
де уа ол болум къалайды?

– Мал тутхан жерде алай болур 
амалы жокъду. Чалыр жерлени 
чалабыз. Ала къаран къалмайды-
ла. Отлауланы да хайырланабыз. 
Къошлада мал тутханла да барды-
ла. Энди сауар мал болмаса да, уу-
акъ аякълыла, тууарла тутадыла, 
бир ненча юйюр къауум-къауум 
болуп. Элде да тийре-тийре бо-
луп, кезиу-кезиу кютедиле къой-
ларын: къой саны жыйырмагъа 
чыкъгъан – бир кюн, андан аслам 

болгъан эки кюн дегенча, арада 
келишип. Алай бла отлау, жерле 
да хайырланыладыла, фермерлик 
да айныйды.  

– Социал жаны бла, жашау 
тынчлыкъгъа деп, элде не затла 
этилгендиле?

– Аламат культура юйюбюз бар-
ды, ол да къырал программагъа 
кёре ишленнгенди, компьютерле 
бла толу жалчытылыннган школу-
буз, сабий садыбыз ишлейдиле. 
Газ бизге 2005 жылда келгенди. 
Суу бла да жалчытылыныпдыла 
юйле бары да. 

Кёп болмай Чегем райондагъы 
водоканал былайда суу быргъы-
ланы эки жюз метрин алышханды. 
Суу ызланы алышыу проектибиз 
къабыл болуп, къырал програм-
магъа къошулгъанбыз. Ол да бир 
ахшы хапар. Аллах айтса, экинчи 
жыл иш андан ары барлыкъды. 
Дагъыда бир проектибиз хазырды 
жолла бла байламлы, ол да экс-
пертизадады.

– Жаш адамла элден кетеми-
диле? Артха къайтханла бармы-
дыла?

– Баш кечиндириу кёплени тын-
чайтмайды бусагъатлада. Шахар 
тийресине, узакъ кетгенле да бар-
дыла. Бири кёп турмай къайтады, 
башхасы, баш кечиндире, бол-
жалгъа салып турады. Къайтхан, 
къайтмагъан да барды.

– Бир-бир элледе жашау уюп 
тургъанча кёрюнеди дейдиле. 
Сизде уа?

– Адам болгъан жерде жашау 
къалай уюр? Эринмей ишлерге, 
урунургъа керекди,  башынгы 
тийишлисича кечиндирир ючюн. 
Насыпха, эллилерим тирнекли 
адамладыла.

– Биягъында жолланы сагъын-
дынг. Бу эл ортасы бла баргъан 
жолну къайгъысын сизми кёре-
сиз?

– Угъай, элни ичи бла Хуш-
то-Сыртдан турбазалагъа дери 
баргъан жол регионну къарамын-

дады. Анга республика къайгъы-
рады. Эл жолланы къайгъыларын 
а биз кесибиз кёрюрге керекбиз.

– Мухтар, биреулен «къысха 
ёмюрюн элде къыйналып ётдю-
рюрге» сюймейди. Башхасы уа 
жашау магъанасын элде кёреди. 
Сени оюмунга кёре, къайсы тюз 
болур?

– Мен элли адамма, мында 
ёсгенме, жашайма. Манга элде 
жашагъан насып, ишлеген а илхам 
келтиреди.

– Не зат къайгъы этдиреди бю-
гюн эл таматаны?

– Хар айтханыбыз, кюсегенибиз 
болуп барса, андан игиси жокъ 
эди, алай болмайды. Жоллагъа 
асфальт керекди, башха къайгъ-
ыла да бардыла. Болсада, элли-
леге, ишчи халкъгъа базынама. 
Бирлешсек, не жумушну да тамам-
ларыкъбыз.

– Сен Булунгуда мадани-
ят юйге таматалыкъ этип 
келгенли къа ллай бир 
болады? 

– Юйюр къурап, Мызы-
лагъа кёчгенимде, мында 
ишлеп башлагъанма. 1989 
жылдан бери директорма. 

– Маданият юйню мекя-
мы да жангы кёрюнеди. 

– Хау, тюз да былайчыкъ-
да эски клуб болуучу эди. 
Аны саулай да кетерип, 
2018 жылда къырал про-
граммагъа кёре ишлеп 
башлагъан эдиле бу юйню, 
2019 жылда хайырланыр-
гъа бергендиле.

– Мында не болгъанын 
биз кёребиз. Аны газет 
окъуучулагъа билдири-
гиз.

– Библиотека,  музей, 
сора сабийлени тепсерге, 
жырларгъа, эшиу, тигиу 
дегенча, къол ишлеге юй-
ретген, адабият окъууланы 
кружогу да бардыла. Алда 
тепсерге, Нальчикден жю-
рюп, Къудайланы Ахмат 
юйретип тургъанды. Артда 
башха ишге ётгени бла бай-
ламлы жюрюялмагъанды 
бери. Ол келиучю заманда 

бери отуз алты сабий жю-
рюгендиле тепсерге юйре-
нирге, эки къауум болуп. 

Коронавирусдан сора ол 
иш бла кесибиз кюреше-
биз. Он сабий тепсейдиле 
бюгюн. Юбилейлеге, тюр-
лю-тюрлю байрамлагъа 
аталгъан жыйылыула бар-
дырабыз да, къайсына да 
сюйюп къошуладыла.

– Башха ызлагъа уа ким 
юйретеди? Ненча адам 
ишлейди мында? 

– Асламында художе-
стволу таматабыз Эттела-
ны Фатиманы иши болады 
ол. Аны бла бирге этиллик 
жумушланы планларын, 
сценарийлерин къурай-
быз. Адам саныбыз азды. 
Библиотекабызда Жабел-
ланы Лейля ишлейди. Сора 
котельныйни оператору, 
тизгиннге къараучу, къа-
лауур да бардыла.

– Кирген жерде къабыр-
гъалада бош жер азды.

– Бир къабыргъаны Уллу 
Ата журт урушха къатыш-
хан эллилерибизни – сау 
къайтханланы, къайтмагъ-
анланы да суратлары тол-
т ура дыла.  Бу жанында 
уа элли сабийлени этген 
ишлери,  жетишимлери 
бла шагъырей этерик су-
ратла, ала къоллары бла 
хазырлагъан ишле тагъы-
ладыла. 

– Музейигизде, гитче 
болса да,  сейир затла 
бардыла. Къайдан жыйгъ-
ансыз быланы?

– Анамы затларыдыла 
асламысы. Ма бу чачакълы 
жаулукъла – мухарскеле, 
кюпесле, гыранчала да бек 
эрттегилиледиле. Бу жый-
рыгъ а мени анамы анасы 
Ахкёбекланы Асиятныкъы-
ды. Ол, Орта Азиягъа ба-
рып, артха да къайтханды. 

Тойгъа тилеп кийгендиле 
муну кеси заманында. 

Ма бу жыйрыкъны – чеп-
кенни десек тюздю, аллы 
бла баргъан журун алтын 
суу ичирилген затды – бек 
багъалы жасау. Сабийле ол 
зат не болгъанын билсинле 
деп, андан тутама мында. 
Тигиу оюула да эрттегили-
диле, бир-бирлери, айтха-
нымча, кёчгюнчюлюкде да 
болуп къайтхандыла. 

Алгъын заманлада бизни 
тиширыула жатхан жерле-
ринде ундурукъ жабыуланы 
окъуна къаллай ариуларын 
жюрютгенлерини шагъат-
ларыдыла бу тешикли жа-
быу къыйырла уа. Бу агъач 
кереклени уа (сынжырла, 
къашыкъла, башха затла) 
баш ием Муталиф этеди.

– Сау бол, Бабын, тутхан 
ишигиз хайырлы болсун.

– Сакинат, не замандан бери 
ишлейсе школда?

– 2006 жылда колледжни бошап 
келгенлей, географиядан дерс 
берип башлагъанма. Ишден бё-
люнмей окъуп, Къабарты-Малкъар 
къырал университетни география 
бёлюмюн бошагъанма. Артда ке-
сими школума, устазларымы къол-
ларына келгенме. Практикамы да 
мында ётгенме. Сау болсун, Тёп-
пеланы Хызирни къызы Сакинат 
бютюнда сакъ болгъанды манга. 

– Школда окъуу болум къалай 
къуралгъанды? 

– Булунгу къыйыр эл болгъан-
лыкъгъа, республикада компьютер 
классла ачыла башлагъанда, школ 
ала бла биринчиледен болуп жал-

чытылыннганды. Ол ишде  школну 
директору болуп тургъан Къулий-
ланы Натифаны къыйыны уллуду. 
Бюгюнлюкде школгъа жюз сабий 
жюрюйдю.

Андан сора да, бизни школда 
сабийлени спорт бла физкультура 
жаны бла айныуларына себеплик 
этген онгла бардыла. «Лидер», 
«Волейбол» атлы спорт клубла, 
«Жаш математик», «Жаш агъач 
уста» деген кружокла ишлейдиле. 
Библиотека да барды. Окъуучула 
район, республикалы эришиулеге 
къатышадыла, энчи компьютер 
проектле бла ишлейдиле. Баш-
ланнган классла, хар бир жердеча, 
жылы аш бла жалчытылынадыла. 

– Билим бериу жаны бла иш 

къалай къураллыкъды?
– Директорубуз ишин билген, 

алгъа баргъан адамды. Сабийле 
бусагъат заманнга тийишли билим 
алырларына бек къайгъырады. 
Бизде «Билим бериу» миллет про-
ектни «Шёндюгюлю школа» фе-
дерал проектини чеклеринде эки 
«Точка роста» кабинет ачылгъан-
дыла, тынгылы ремонтлары бла.

– Ол проект сизге не береди? 
Не бла умутлу этеди?

– Ол энчи эл школлагъа деп жа-
рашдырылгъанды. Бу билим бериу 

араланы цифровой, табийгъат 
илму, техника эм гуманитар жаны 
бла къошакъ билим а лыргъа 
болушхан федерал сетьлериди. 
Аны юсю бла, жангы техниканы да 
хайырланып, окъуучула кёп тюрлю 
предметледен терен билим алыр-
гъа, аны ёсдюрюрге онг табадыла. 

Ол устазланы да квалификаци-
яларын бийик этеди. Билим бериу 
программаланы жашауда барды-
рыу – ол заманны излемиди, баш 
ышаныды. Бизни школда ол затха 
дайым эс бурулгъанлай турады.

– Быйыл школну ненча окъуучу 
бошагъанды? Келген а ненча са-
бий этерикди? 

– Школну сегиз сабий бошагъан-
дыла, биринчи классха уа жаланда 
жетиси келликдиле, жарсыугъа. 

– Аз сабийге иги билим берир 
онг болады. 

– Бир жаны бла ол алайды, 
болсада уллу тау элде школгъа 
жаланда жети сабий баргъаны 
къайгъы этдиреди.

– Ана тилни элде иги биледиле 
сабийле. Ол жаны бла къайгъы-
сыз болурсуз?

– Кесибизден да къала болур, бу 
телефонла хорлагъандыла да, тил-
ни юсюнде хата аладан да чыгъа-
ды – сабий садха келгенле окъуна 
орус тилде сёлешедиле. Алай а, 
насыпха, ангылагъан, билген да 
этедиле ана тиллерин. 

«Мында тирнекли адамла жашайдыла»

ОКЪУТУУ

«Ишибизде билим бериуде тюрлениулени 
тийишлисича хайырланабыз»

Ахшы къууумланы арасы

Малкъарланы Ахмат 
Лашкутада 1939 жылда 
туугъанды. Къазахстан-
да тын  жерледе ишлеге-
ни ючюн майдал бла са-
угъаланнганды. Аскерде 
къуллукъ этгенди, ызы 
бла Астраханьда къырал 
медицина институтну  
бошагъанды. Спорт бла 
кюрешип, классикалы 
т у т у ш у уд а н  с п о рт н у 
устасы болгъанды. 

Институтну 1968 жыл-
да бошап, бирге окъугъ-
ан юй бийчеси София 
Аведисовна Нагабедьян 
бла Астрахань область-
ны Володарский райо-
нунда ара район больни-
цагъа жиберилген эди. 
Анда Ахмат Хусеевич ке-
син терен билимли врач-
оториноларингологча 
кёргюзтгенди. Жара-
шыулу, ариу къылыкълы 
таулу жашны партком-
ну секретары этедиле, 
1970  жылда Володар-
ский районну баш вра-
чына айырадыла. Ол 
жыл районда холера 
жайылгъан эди, Ахмат 
Хусеевич аны къурутур 
ючюн уллу къыйын сал-
гъанды.

 Таулу врачны районда 
бек багъалагъандыла, 
алай аны жюреги Ата 
журтуна итине эди, 1972 
жылда юйюрю бла Наль-
чикде орналады. Алгъа 
ючюнчю номерли поли-
клиниканы филиалына 
башчылыкъ этгенди. 
Ызы бла республикалы 
больницада баш врачны 
орунбасары болгъанды. 
Биз бюгюн аны бла бир-
ге ишлегенлени эсгериу-
лерин басмалайбыз.

Къудайланы Шамил, 
Республикалы боль-

ницаны баш врачыны 
орунбасары:

- Ахмат Хусеевич мени 
устазымды, бирге онбеш 
жыл ишлегенбиз, бет-
жаякъ сюек хирургияда 
хирург болгъанымда, 
ол баш врачны орунба-
сары–начмед эди. Арт-
да къуллугъундан пен-
сиягъа кетгенде, мени  
аны жерине саладыла. 
Ийнанамысыз, Ахмат 
Хусеевич сау жылны 
къатымда олтуруп, къа-
лай ишлерге керек бол-
гъанына юйретип тур-
гъанды. Огъурлу адам 
эди, жаннетли болсун. 

Врачла, медсестрала 
бла бир тил бек тынч 
таба эди, хар адамны 
да сезген, ангылагъан, 
болушургъа хазыр бол-
гъан  керти эр киши бол-
гъанына шагъатлыкъ 
этеме. Кесине махтау 
бир заманда да излеме-
генди. Биз барыбыз да 
кесибизни коллективде, 
жамауатда ариу жюрю-
тюрге андан юйренн-
генбиз. 

Ахмат Хусеевич бла 
София Аведисовна  сей-
ирлик сабийле ёсдюр-
гендиле: Алла–ультра-
звуковой диагностика 
бёлюмню таматасыды, 
Олег – офтальмологду, 
кандидат диссертация-

сын да къоруулагъанды. 
Баям, аталары, анала-
ры да врачла болгъаны 
жашны бла къызны къа-
дарларында уллу магъ-
ананы тутханды, София 
Аведисовна функцио-
нальный диагностиканы 
врачыды. 

Агнесса Кимова,
 Шимал–Кавказ фе-

дерал округну баш рев-
матологу, Республика-
лы больницаны рев-
матология бёлюмюню 
башчысы:

- Ахмат Хусеевич баш 
врачны орунбасары бол-
гъанда, ревматолог бо-
луп ишлеп башлайма. 
Кёк кёзлю, акъ шинли, 
ариу ауазлы, ушагъыулу 
адам эди. Мен Кардио-
логия арада ревматоло-
гия бёлюмню башчысы 
болгъанымда, аны  бла 
реанимацияда къыйын 
саусузлагъа болушхан 
кезиуледе тюбеше-тю-
беше тургъанма. 

Бир жол отузжыллыкъ 
жаш адам реанимаци-
ягъа тюшеди. Конси-
лиумгъа жыйылгъанла 
аны ревматология жаны 
бла зараны барды, дей-
диле. Мен а къарайма 
да, жокъду, деп арсар-
сыз айтама. Москвадан 
бир профессорну  чакъ-
ырадыла. Ол а мени 
оюмуму тюзге санай-
ды. Ахмат Хусеевич а: 
«Бизни ревматолог, жаш 
адам болгъанлыкъгъа,  
саусузну ол жаны бла 
проблемасы болмагъа-
нын кёрюп къойгъанына 
бек къууандыкъ», - де-
ген эди. 

Билемисиз, жаш спе-
циалистге ариу сёз, мах-
тау, къатында ишлеген-
лени   акъыл сёзлери 
да керек болады. Ахмат 
Хусеевич хар бирибизге 
да болушханды, ол ду-
ниясы жарыкъ болсун. 
Бир  къауум жылдан  
Кардиология ара дан 
биягъы республикалы 
больницагъа къайта-
ма, биз бирге ишлеп 
башлайбыз. Малкъар 
улу  бизни барыбызны 
да бирлешдиргенди, 
врачланы араларында 
шуёхлукъну кючлендир-
ген адам эди. 

Ирина Шериева,

Р е с п у б л и к а л ы 
б о л ь н и ц а н ы  в р а ч -
лаборанты:

- Лабораториягъа бир 
зат керекди десек, Ах-
мат Хусеевич аны тап-
хынчы тынчаймай эди. 
Белгилисича, диагноз 
салыр ючюн шёндюгю 
медицинада тынгылы 
аппаратура изленеди, 
аны а лгъандан сора 
да, тап халда тутаргъа 
тюшеди. 

Лабораториялада хал-
ны сюзгенлей, билген-
лей, болушханлай тур-
гъанды. Бир-бир къул-
лукъчуланы къатларына 
барыргъа окъуна къор-
къадыла ишчилери, биз-
де алай болмагъанды, 
не кемчилигибизни, не 
къууанчыбызны да Ах-
мат Хусеевич биле эди. 

Гузер Каиров, 
приёмный бёлюмню 

башчысы, хирург: 
-  Ачыкъ жюрегим-

ден, кезбаусуз айтама: 
врачны сыфаты мени 
акъылымда бек алгъа 
Ахмат Хусеевич бла бай-
ламлыды. Кёп жылланы 
республикадан тышын-
да ишлеп тургъанма, 
артда бери къайтханма, 
бирге ишлегенбиз. Баш 
врачны орунбасары – 
начмед болгъаны се-
бепли,  тамата тенгим  
хар айдан бизни жыйып, 
клиника-анатомия тин-
тиуле бардырыучу эди. 
Бек сейир эди алагъа 
тынгылагъан! 

Больницадан тышын-
да да тюбеше эдик биз: 
Таукен улу, Ашноков, 
Малкъар улу, мен…ол 
алтын тёлюню адамла-
ры бири бирини ызын-
дан кетип барадыла. 
Шёндю келгенле  да 
билимлиледиле, алай 
алгъыннгы акъылман-
ларыбызны излегенлей 
турабыз. 

Ахмат Хусеевич хар са-
усузгъа да эс бура эди. 
Палатада жер болмаса, 
коридорда табыучу эди 
жер, саусузну кёллен-
диргинчи кабинетине 
бармаучу эди.  Узакъ 
элледен танымагъан 
а д а м л а р ы  и з л е у ч ю 
эдиле аны, биле эдиле: 
къайры барыргъа, къай-
да багъылыргъа юйре-
тирикди, болушурукъду. 

Республикалы боль-
ницаны, бизни, битеу 
республиканы да сыйлы 
адамы эди, бюгюнлюк-
де да Ахмат Хусеевични 
унутмайбыз, аны битеу 
жашауу да – дерсди. 
Этген ахшылыкълары 
юйюрюне игиликле бла 
къайтсынла!

БАЙСЫЛАНЫ 
Марзият.

УШАКЪ

СССР-ни  саулукъ сакълаууну отличниги,  
КъМАССР-ны  сыйлы врачы Малкъарланы Ах-
мат бизни республикада аты айтылгъан врач-
ладан бири болгъанды, КъМР-ни Правитель-
ствосуну, Парламентини, Саулукъ сакълау 
министерствосуну  сыйлы грамоталары бла 
саугъаланнганды. Ол  1981-2006-чы жыллада 
Республикалы больницаны багъыу жаны бла 
баш врачыны орунбасары болуп тургъанды, 
2006-2014-чы жыллада уа граждан къоруу-
лау жаны бла баш врачны  орунбасары эди. 
Жашаудан 83-жыллыгъында кетгенди. Алай 
аны бла бирге ишлегенле, битеу жамауат да 
бу сейирлик адамны эслеринде тутадыла. 

«Физкультураны бла 
спортну юсюнден» эм 
«Билим бериуню юсюн-
ден» федерал закон-
лагъа кийирилген тюзе-
тиулеге тийишлиликде 
2022 жылны ахырына 
дери «тренер-препода-
ватель» профессионал 
стандарт кийирилликди. 
Аны юсюнден Россейни 
Правительствосуну сай-
тында билдириледи.

Алай бла, спорт школ-
лада бла аралада ишле-
ген тренерлеге педагог 
деген даража, анга кёре 
уа, устазлагъача, эркин-
ликле, борчла, социал 
гарантияла да берил-
ликдиле. Вузлада жангы 
программалагъа кёре 
окъуп чыкъгъанланы ди-
пломларында «Спортну 
тюрлюсюнден тренер. 
Преподаватель» деп 

жазыллыкъды.
Аллай усталыкъны эн-

диге дери алгъанлагъа 
ква лификацияларын 
ёсдюрюу курсла къу-
раллыкъдыла. Андан 
тышында, быйыл кюзге 
тренер-преподаватель-
леге хакъ тёлеуню жо-
рукълары да тохташды-
рыллыкъдыла.

КУЛЬЧАЛАНЫ 
Зульфия.   

Материалланы басмагъа
 МУСУКАЛАНЫ Сакинат хазырлагъанды.

Булунгу Чегем ауузуну бек эрттегили эллеринден 
бириди. Аны аты «буруннгу» – эрттегили деген сёзден 
келеди дейдиле. Ол 1917 жылгъа дери энчи элчик болуп 
тургъанды. Артда анга Орсундак, Кам эм Кюнлюм элле 
къошулгъандыла. Ара мюлкле къуралып башлагъан-
да, 1931 жылда, анда «Красный Октябрь» атлы колхоз 
болгъанды. Ал жыллада анга таматалыкъ этгенлени 
санларында Мусукаланы Жанайны бла Танайны, Гыл-
лыланы Сюлеменни, Атаккуланы Харунну атлары сагъы-
нылады. Кёчгюнчюлюкден къайтхандан сора колхозгъа 
Къалабекланы Солтан-Хамитни аты аталгъанды. Андан 
ары жыллада анга Сарбашланы Салах, Акъкъызланы 

Шарапай, Таппасханланы Магомет, Аппайланы Борис, 
Къулийланы Зафир таматалыкъ этип тургъандыла. 

Эл советни председательлери уа кёчгюнчюлюкге дери 
Элбайланы Бияка, Шахмырзаланы Апас, Беппайланы 
Азнор, Ахкёбекланы Алий, Къаракъызланы Жибирил, 
Жабелланы Ануар, андан къайтхандан сора Бапы-
наланы Хусей, Ахкёбекланы Асхат, Этезланы Зуфар, 
Сарбашланы Мажир, Тёппеланы Светлана, Къулийланы 
Ибрагим, Гемуланы Якуб болгъандыла.

Бусгъатда Булунгу элни жер-жерли администрациясыны 
башчысы Мушкаланы Шамшутну жашы Мухтарды. Аны 
бла элни бусагъатда болумуну юсюндеди ушагъыбыз. 

Булунгуда башланнган школ 1925 жылда ачылгъанды. 1931 жылда 
уа аны жетижыллыкъ этгендиле. Бу окъуу мекямны директору алгъа 
Лагийланы Муслим болгъанды, ызы бла – назмучу, этнограф, фоль-
клорчу Шахмырзаланы Саид. Андан сора уа – Мусукаланы Мутай. 

Кёчгюнчюлюкден къайтхандан сора, Булунгуда сегизжыллыкъ 
школ ишлеп башлагъанды. Аны директору Уллу Ата журт урушну 
ветераны Атайланы Бузжигит болгъанды. Ызы бла Акъкъызланы 
Айшат таматалыкъ этип тургъанды. Ызы бла Аппайланы Къасым, 
Акъайланы Мухажир, Къулийланы Натифа болгъандыла мында ди-
ректорла. 2016 жылдан бери школгъа таматалыкъ Мызыланы Хам-
затны жашы Азрет этеди.

1996 жылда жангы школ ачылгъанды, аны мекямында «Жулдуз-
чукъ» атлы сабий сад да барды. Бу окъуу мекямгъа Шахмырзаланы 
Саидни аты берилгенди. 

Кесини, школну юслеринден да директорну орунбасары Сарбаш-
ланы Сакинат айтады.

Булунгуда маданият юйню таматасы Мызыланы Ба-
бынды. Ол къыркъ жылгъа жууукъ заманны ичинде 
маданиятха къуллукъ этип келеди. «Къабарты-Мал-
къарны культурасыны сыйлы къуллукъчусу» атха да 
бу ишде жетишимлери ючюн тийишли болгъанды. Ол 
бизни кеси таматалыкъ этген махкеме бла танышдыра, 
ушакъ этгенди. 

МАДАНИЯТ ЮЙЛЕ

КЪОНАКЪЛАНЫ Хасан

Спорт 

Олимпиаданы 
чемпионундан – жараула

Къабарты-Малкъарны спорт министри 
Ислам Хасанов Олимпиада оюнланы эки 
кере чемпиону, дунияны бла Европаны кёп 
кере чемпиону, Россейни спортуну сыйлы 
устасы Роман Власов бла тюбешгенди.

Роман республикагъа Минги тауда бар-
дырылгъан юйрениу-жарау этиу жыйылыу-
лагъа келгенди, Нальчикге да къайтханды. 
Министр бла ушагъында ала республикада 
грек-рим тутушууну айнытыуну юсюнден 
айтхандыла, гёжеф августда бизни спорт-
чулагъа мастер-класс кёргюзтюрюгюн 
билдиргенди.

- Къыйынмы эди?
- Къырал даражалы чем-

пионат къалай ётдюрюлге-
нин былтыр да сынагъанма, 
аны ючюн бу жол бираз тын-
чыракъ эди. Хар сермешге 
да бир ниет бла чыгъама 
– хорлар ючюн кючюмю 
аямазгъа, биринчи болуп 
тутушургъа. 

- Финалгъа дери тюбе-
шиуледе «Ярыгинни гран-
приинде» бла «Поддуб-
ныйни лигасында» Радик 
Валиевге къытдыргъа-
ныгъызны  хорламгъа ай-
ландыргъансыз.

 - Радик бла арабызда 
эришиулюк эрттеден келе-
ди, ол мени 4-6 кере хор-
лагъанды, мен да аны был-
тыргъы чемпионатда, бый-
ыл да онглагъанма. Ачыкъ 
айтханда, бусагъатда аны 
хорлагъандан сора бийле-
ген сезимлени ангылатхан 
къыйынды, нек дегенде, 
быйыл анга бир бири ызын-
дан эки кере хорлатханма. 

Андан кючлю болуу «ал-
тынны» бермезлигин ангы-
лагъан да эте эдим, алай эм 
къыйын сермеш озгъандан 
сора тынчыракъ болгъанды. 

 - 2021 жылда Европаны 
чемпионатына къатышхан-
сыз, алай анда майдалсыз 
къалгъансыз. Эндиги эри-
шиуледе ол сынам болуш-
ханмыды?

- Европагъа баргъаным-
да, жууукъ-ахлуларым анда 
саугъа жерге чыгъыу да 
уллу жетишимге саналгъа-
нын эсгерте эдиле, тре-
нерим а жарау этгендеча 
тутушсанг, барысын да хор-
ларыкъса деген эди. 

Россейни жыйымдыкъ ко-
мандасында спортчулагъа 
излемле уллудула, «алтын-
дан» къалгъаны къытды-
рыугъа саналады, мен а 
майдалсыз къайтханма. 
Уялгъандан баш тренери-
биз Дзамболат Тедеевни 
кёзюне урунмазгъа окъуна 
кюреше эдим. 

Сёзсюз, хорларгъа сюе 
эдим, республикабызда 
Европаны чемпионлары 
алай кёп тюйюлдюле. Анга 
къарыуум да жетерик эди, 

алай энди аны юсюнден 
айтыр кереклиси болмаз… 
Ол болумну тюзетирге кю-
реширикме.

- Кърымдан финалгъа 
бир кереге юч спортчу 
чыкъгъансыз. Жарауугъуз 
къайда, къалай баргъаны-
ны юсюнден айтсагъыз 
эди?

- Тренерим Арсен Закуев, 
чемпионатны призёрлары 
Азамат бла Анзор Заку-
евле, мен да Къабарты-
Малкъарда Нальчикден 
узакъ болмай жашайбыз. 
Игнат Грекни башчылыгъ-
ында юйрениу-жарау этиу 
жыйылыулагъа Кърымгъа, 
Алуштагъа, Севастополь-
гъа, Феодосиягъа дайым 
барабыз. 

- Къызылда болумла уа 
къалай эдиле?

- Бизни общежитге элт-
гендиле, бир отоуда ючю-
шер адам тургъанбыз. Аш-
азыкълары иги эди, кесибиз 
ашхана да тапханбыз, узбек 
азыкъны жаратхан да эт-
генбиз. Быллай жерледе 
эсингде, бек алгъа, болдур-
гъан эсеплеринг къалады-
ла, хорласанг, узун жолну, 
къайры тюшгенинги барын 
да унутаса, хар не да ариу, 
жарыкъ кёрюнеди. 

- Жууукъ заманнга къал-
лай умутларыгъыз бар-
дыла?

- Спортчула бусагъатда 
да, алгъын заманладача, 
жарауларын бардырадыла. 
Хау, Россейни чемпиона-
тындан сора не боллугъу 
белгисизди, мамырлыкъ 
тохташып, халкъла аралы 
эришиулеге да жол ачылы-
рына ышанабыз.

Республиканы спортчу-
лары Севастопольну дзю-
додан федерациясыны 
саугъаларына эришиуледе 
жетишимли болгъандыла. 
Турнирге Россейни битеу 
регионларындан 18 жыл-
лары толмагъан 195 жаш 
бла къыз къатышхандыла.

Къабарты-Малкъарны 
командасына алты адам 
киргендиле. Аладан алтын 
майдалланы Байрамкъул-
ланы Алим (50 кг.), Адам 
Озов (55 кг.) бла Айдамир 
Деров (73 кг.) къытханды-
ла. Экинчи жерлеге Руслан 
Беров (50 кг.) бла  Абдулла-
ланы Салим (66 кг.) чыкъ-
гъандыла. «Доммакъны» 
Атабийланы Тамерлан (46 

кг.) алгъанды. Аланы тре-
нерле Беслан бла Залим 
Дзуевле юйретедиле. 

Хорлагъанла энди Рос-

сейни биринчилигинде ту-
тушурукъдула, ол а 25-29 
августда Саранскда бол-
лукъду.

Къалмукъну Лаган ша-
харында бел бауладан 
тутуп тутушуудан битеу-
россей турнир болгъанды. 
Ол 1935 жылда Олимпи-
аданы къалмукъ миллет 
тутушуудан биринчи тур-
нирини чемпиону Басанг 
Комушевни хурметине 
аталып къуралгъанды. 

Эришиуге къыра лны 
22 регионундан 100-ден 
аслам гёжеф къатышхан-
дыла. Бизни республика-
дан кеслерини ауурлукъ 
къауумларында алтын 
майдалланы Османла-
ны Элдар бла Мурзабек 
Мисостов къытхандыла. 
Элдар дагъыда спортну 

устасына нормативни тол-
тургъанды. 

Кюмюш майдалланы 
Мецелланы  Ибрагим, 
Уяналаны Омар, Данил 
бла  Темирлан  Карда-
новла,  Темиржанланы 
Шамил алгъандыла. Ис-
лам Конов ючюнчю бол-
гъанды.

Окъуу  жыл  тауусул -
гъандан сора школланы, 
вузланы бошагъанланы 
жетишимлерин сакълагъ-
ан, аланы алгъышлагъан  
ахшы тёре болуп къалгъан-
ды. Ол жаланда сынаула  
ОГЭ, ЕГЭ халда угъай, 
башхача берилгенли бери 
да алай бола келеди. Эк-
заменлени эсеплери бел-
гили болгъунчу уа, адам 
жашаудан бир сейирлик 
затны сакълагъанча, неден 
эсе да умутлу болгъанча 
сезимни сынайды.

Алайды да, бизни ёсюп 
келген жаш тёлюбюз хар за-
манда да кёллендиргенлей 
келеди. Аланы ахшы жети-
шимлерине жаланда кесле-
ри, ата-аналары, устазлары 
угъай, биз да къууанабыз, 
ышанабыз. Билесиз, орус 
тил сабийле борчлу халда 
берген ЕГЭ-леден бириди. 
Аны бермей, ол не аттестат 
алалмайды, вузгъа да ан-
сыз киралмайды. Быйыл 
бу дерсден бизни республи-
када онеки выпускник 100 
балл алгъанлары белгили 
болгъанды.

Аланы санында уа Яни-
кой элни Байсолтанланы 
Алим атлы битеулю билим  
берген школуну окъуучусу  
Гыжгыланы Салима да бар-
ды. Къызчыкъ математика-

дан да «беш» алгъанды. Ол 
дагъыда сынауланы орус 
литературадан бла ингилиз 
тилден бергенди. Филоло-
гия жаны бла билим алыр 
мураты барды.

Орус тилден жюз бол-
маса да, токъсан баллны 
уа алырма деп, алгъадан 
ышаннганма. Андан уста-
зыбыз Жолабланы Мадина 
Магомедовнагъа ыразы-
лыгъымы билдирирге да  
сюеме. Бизни окъутуугъа-
юйретиуге аны уллу къыйы-
ны барды,-дегенди Салима 
кеси уа бизни бла къысха 
ушагъында.

Быйыл мектепни тауу-
суп, алтын майдал алгъан-

ладан бири Тырныауузну 
бешинчи  номерли гимна-
зиясындан Жанатайланы 
Азинатды. Къызчыкъ  орус 
тилден сынаудан 94 балл-
гъа тийишли болгъанды. 
Математикадан «беш» ал-
гъанды,  тарыхны уа 72 
баллгъа  бергенди.

Былайда ол сайлагъан 
дагъыда бир экзаменни чер-
тирге сюеме. Сынаула ЕГЭ 
халда берилип башлагъан-
лы да орус литература эм 
къыйыннга саналып келеди. 
Аны алайлыгъын устазла 
кеслери да белгилейдиле.

Азинат а бу предметден 
96 балл алгъанды. Кесини 
жетишими ючюн а уста-

зы Хаджиланы Халиматха 
ыспас этеди. Ол окъутхан 
сабийледен бири да ре-
петиторгъа жюрюмеге-
нин, Халимат Зейтуновна 
алагъа хар ыйыкъдан сы-
нау иш берип, аланы эсе-
плерин а къабыргъада кеси 
жарашдыргъан таблицагъа 
жазып тургъанын айтады.

Алай бла уа окъуучула 
ЕГЭ-де ненча балл алыр-
гъа боллукъларын кёрюп 
тургъандыла. Къайсы те-
маны, жорукъну къайта-
рыргъа, неге бегирек эс 
бурургъа тийишлисин да 
ангылагъандыла, билген-
диле. Сынамлы устазны бу 
башламчылыгъы кесини 
хайырын да бермей къой-
магъанды.

Алай бла ол окъутхан-
ланы арасында Текуланы 
Амина орус тилден  - 98, 
дагъыда жетеулен да 90-
дан аслам баллагъа тий-
ишли болгъандыла. Хи-
миядан а, Азинатдан сора 
да, Саидланы Эльвина 93 
балл алгъанды. Алайды да, 
сагъынылгъан гимназияны 
тауусханла педагоглары 
алагъа къаллай къыйын 
салгъанын толусунлай 
ачыкълагъандыла.

Жанатайланы къызчыкъ-
лары уа дагъыда быйыл да, 
былтыр да малкъар тилден 

район даражалы олим-
пиадада биринчи призёр 
болгъанды. Жетинчи клас-
сда окъугъанында «Живая 
классика» Битеуроссей 
конкурсну  регион кесегин-
де алчылыкъны алып, аны 
бла байламлы «Артекде» 
да болгъанды.

Озгъан жылда «Марафон 
талантов» эришиуде къы-
рал даражада оналты адам 
айырмалыгъа саналгъан-
ды. Аланы санындады та-
улу къызчыкъ да. Мындан 
арысында уа ол, вузгъа фи-
лология жаны бла окъургъа 
кирип, литературоведение 
бла  кюрешир акъылдады. 
Эсигизге салайыкъ, быйыл 
школланы тауусханланы 
тогъузунчу классда бол-
гъан кезиулери пандемия 
башланнган, окъуучула 
билимни дистанцион халда 
алыргъа кёчюрюлген ке-
зиуге тюшгенин. Билесиз, 
ала сагъынылгъан халда 
иги кесекни окъугъандыла. 
Аны ючюн а аланы жети-
шимлери бизге бютюнда 
багъалыдыла.

Бюгюнлюкде, билим бе-
риуню качествосу бютюн 
суралгъан кезиуде, орус 
тилни окъутханлагъа бе-
гирек къыйын болгъаны 
баямды. Бу предметден 
ЕГЭ-леге выпускникле ас-
лам эмда  борчлу халда 
къатышханларын, белги-
легенибизча, барыбыз да 
билебиз.

ТРАМЛАНЫ Зухура.

«Хорлагъандан сора бийлеген 
сезимлени ангылатхан къыйынды»

Билдиргенибизча, эркин тутушуудан Россей-
ни Тыва Республиканы ара шахары Къызылда 
бардырылгъан Россейни чемпионатында Шау-
аланы Малик алтын майдал алгъанды. 

Чемпионатдан сора таулу жаш Россейни 
спорт тутушуудан федерациясыны келечисине 
интервью бергенди, аны бла газет окъуучула-
рыбызны шагъырей этерге сюебиз. 

Россейни биринчилигине 
къатышырыкъдыла

Гёжефлерибиз – эм кючлюлени къауумунда

Материалланы басмагъа КУЛЬЧАЛАНЫ Зульфия хазырлагъанды.

 ЖАШ ТЁЛЮ

Кёллендирген жетишимле

Жанатайланы Азинат. Гыжгыланы Салима.

Бу кюнледе Дондагъы Ростовда «Россейни 
жангы атлары» деген  VIII халкъла аралы  фести-
валь-конкурсну экинчи уруму  эм ахыр кесеги 
ётгендиле. Проектни автору РФ-ни халкъ артист-
касы Анита Цойду.  Конкурсха Нальчикден бар-
гъан къауум сабийни араларында таулу болуп, 
Атабийланы Биясланны жашы Алибекни аты 
махтау бла айтылгъанды.  Аны республикада иги 
таныйдыла, арт жыллада жаш жырчы къатыш-
май бизде уллу, гитче байрамла да ётмейдиле. 

Жарыкъ жолла ызлайБу Дондагъы Ростовда 
баргъан эришиуге жылны 
аллында Москвада «Ис-
кусствону ачыкъ дуниясы» 
деген проектде «Жангы 
атла» деген жыр, тепсеу 
жаны бла бардырылгъан 
халкъла аралы сабий кон-
курсда хорлагъанла къа-
тышхандыла. Ол заманда 
проектни биринчи туруна 
Россейни кёп жерлеринден 
юч-жыйырма тёрт жыл-
лары болгъан сабийле-
ден бла жаш адамладан 
юч мингнге жууукъ инсан 
къатышхандыла. Бу жол а, 
алда сагъыннганыбызча, 
анда хорлагъанла тёрт 
кюнню ичинде «Жыр ай-
тыу», «Тепсеу», «Сахна 
сёз», «Моданы театры», 
«Ариулукъну бла фахмуну 
конкурсу», «Инструмент-
леде согъуу  санат» деген 
бёлюмледе эришгендиле 
эм белгили артистле бла 
бир сахнада фахмуларын 
кёргюзтгендиле.

Бу жол эришиуле Ростов-
да къырал техника уни-
верситетде баргъандыла. 
Аны къураугъа башында 
сагъынылгъан универси-

тетни «Браво-ДГТУ» атлы 
театр-студиясы да къатыш-
ханды. Анга да башчылыкъ 
Анита Цой этеди. Ол Ростов 
областьны маданият мини-
стерствосуну бла битеулю 
эм профессионал билим 
бериуню министерствосуну 
эмда Дондагъы Ростовну 
администрациясыны  бо-
лушлугъу бла баргъанды. 

«Art Open World» (Ду-
нияны культурасын ачыу) 
энчи саугъаны уа Ростовда 
къырал техника универси-
тет, «Искусствону ачыкъ 
дуниясы» халкъла аралы 
фестиваль ара эмда «Име-
на» жандауурлукъ фонд 
къурагъанды. Ары Рос-
сейден, Азербайджандан, 
Къазахстандан, Грузиядан, 
Украинадан, Кубадан бла 
Израильден окъуна келген-
диле конкурсантла.

Аны ишине къатыш-
хан Атабийланы Алибек 
Нальчикде экинчи номер-
ли лицейни окъуучусуду. 
Ол жырларгъа Эстетика 

юйретиуню Къазанокъо 
Жабагъы атлы арасыны 
преподаватели, белгили 
жырчы, РФ-ни сыйлы ар-
тисткасы Таукенланы Мал-
къарбийни къызы Галина-
ны къолунда юйренеди. 

Хар замандача, Ростовда 
да жюрини председатели 
Анита Цой болгъанды. Аны 
келечилери уа – опера эм 
эстрада жырланы устасы 
Игорь Тавровский, Ростов-

да С.В. Рахманинов атлы 
къырал консерваторияны 
тамата преподаватели, 
Россейни сыйлы артист-
касы Лариса Гончарова, 
Москвада Бусагъатдагъы 
искусствону институтуну 
«Эстрада-джаз жырлау» 
факультетини доценти, 
жырчы Наталия Афана-

сьева эдиле. Алибек аланы 
къолларындан юч лауреат 
диплом алгъанды: бири  
халкъ жырны ариу айтханы 
ючюн берилгенди, экинчи-
си – ата журтха сюймеклик-
ни белгилеген жыры ючюн, 
ючюнчюсю уа – автор жыр 
ючюн.

Дагъыда сабийле жыр-
чы, актёр усталыкъланы 
юслери бла мастер-клас-
слагъа къатышып, белгили 

адамладан дерс алгъан-
дыла. 

Анита Цой: «Музыка эм 
театр чыгъармачылыкъны 
бу фестиваль конкурсу 
сабийлеге, жаш адам-
лагъа да, профессионал 
жюрини аллына чыгъып, 
кеслерини фахмуларын 
ачар онг береди. Фести-

вальгъа къатышханла би-
лимли устазладан сынау 
да, билим да аладыла. Бу 
жол баргъан фестиваль 
башхалагъа ушамагъанды 
– анда ата журтха сюйме-
кликни юсюнден жырла 
айтылгъандыла. Мында 
хорлагъан юч жюз адам – 
бек игиле – Москвада кенг 
халда барлыкъ мюзиклге 
да чакъырыллыкъдыла», 
– дегенди.

Ол дагъыда баш иеси 
анда туугъаны, ёсгени 
ючюн, аланы анда шуёхла-
ры кёп болгъанлары ючюн, 
Къабарты-Ма лкъарны, 
Нальчикни бек сюйгенин, 
анга энчи кёзден къарагъ-
анын да чертгенди. 

Бу проектде хорлагъ-
анлагъа дагъыда жангы 
жолла ачыладыла – ала 
Билим бериу фондну «Фах-
му бла жетишим»  деген 
программасына кёре суб-
сидия къоллу болуп, андан 
ары да бу жаны бла окъуп, 
билимлерин кётюрюр онг 
табарыкъдыла.

Атабийланы Алибек жа-
шау жолунда не усталыкъ-
ны сайларыгъы алыкъа 
белгисизди, алай, «Адам 
боллукъ атламындан бел-
гили» дегенлей, мадани-
ятны бла санатны не тюр-
люлеринде да жарыкъ, 
айбат жол ызлагъаны туура 
болуп, кёрюнюп турады. 
Ол, миллетибизни атын иги 
бла айтдырып, къайры бар-
са да, андан жетишимли 
болуп къайтады, къууанды-
рады эм ёхтемлендиреди. 

МУСУКАЛАНЫ Сакинат.

Талпыныу

Грозный шахарда Рос-
сейни МЧС-ини жыйым-
дыкъ  команда ларыны 
араларында аскер къол 
тюйюшден чемпионат бар-
дырылгъанды. Анда къа-
рыуларын 100-ден артыкъ 
къутхарыучу сынагъанды. 
Къабарты-Ма лкъардан 
жыйынны къау у му нда 
анга Жаппуланы Альберд, 
Ильяс Тхакахов, Эльдар 
Кушхов эм Залим Аюбов 
къатышхандыла. 

Эришиуле олимпиада 
халда ётгендиле: бир тю-
бешиуде хорлатхан оюн-

дан чыгъа эди. Аны се-
бепли кюреш бек кючлю 
баргъанды. 

Кеси ауурлукъларында 
Жаппуланы Альберд бла 
Ильяс Тхакахов ахшы кё-
рюмдюле болдургъанды-
ла. 70 килограмм тартхан-
ланы араларында эрише, 
Альберд, биринчи жер-
ни алып, «алтын» къоллу 
болгъанды. Ильяс а 75 
килограмм ауурлукъда 
«доммакъ» алгъанды. 

  Жаппуланы Альберд 
къол бла тюйюшюуден 
спортну устасыды, Рос-

сейни чемпионуду. Ильяс 
Тхакахов а эркин тутушуу-
дан спортну устасына кан-
дидатды эм битеуроссей 
чемпионатлада алчы жер-
леге кёп кере чыкъгъанды. 

Команда эсепде бу чем-
пионатда Шимал-Кавказ 
федерал округну келе-
чилери хорлагъандыла. 
Экинчи эм ючюнчю жер-
леге Сибирь эм Урал окру-
гланы командалары чыкъ-
гъандыла. 

ТАППАСХАНЛАНЫ 
Аминат.  

Эришиу


